
Gid pou lekòl 
leta Vil Nouyòk:
Yon manyèl sou chak 
klas anpatikilye pou 
kore edikasyon pitit ou



Anrejistre pou alèt pa imèl regilye sou lekòl leta Vil 
Nouyòk nan schools.nyc.gov/subscribe. 

Bonjan abitid pou etidye
Pou ede pitit ou pran bonjan abitid 
pou etidye :

❏ Òganize yon kote konfòtab nan kay 
la pou li fè devwamezon.

❏ Ede pitit ou òganize l.

❏ Fikse yon lè fiks pou l fè 
devwamezon l yo regilyèman.

❏ Fè sèten pitit ou konnen règleman 
pwofesè a tabli pou devwamezon

Pou lòt sijesyon, al sou sit  
schools.nyc.gov/academics.

Bon Lekòl demare  
 avèk gwo espwa

Fanmiy jwe yon wòl enpòtan nan peryòd pitit yo pase lekòl. Lè w toujou 
patisipe nan edikasyon pitit ou, epi lè w konsidere lavni ansanm avèk li, ou 
ka ede l atenn tout potansyèl li. 

Nòm aprantisaj yo dekri sa elèv yo ta dwe konnen ak sa yo ta dwe ka 
fè nan chak klas. Men kèk egzanp w ap jwenn sou sa elèv klas 3yèm 
ane yo dwe konnen ak dwe ka fè nan fen ane akademik la nan matyè 
Language Arts (LA), Matematik, Syans sosyal, ak Syans. W ap jwenn 
tou fason ou kapab kore aprantisaj antank fanmi, paegzanp bagay 
ou kapab fè lakay ou, nan katye ou abite a ak toupatou nan gran Vil 
nou an.

Pou elèv nou yo reyisi nan yon monn k ap chanje byen vit, yo bezwen vini 
ak nouvo panse, rezoud pwoblèm, gen diskisyon efikas epi patisipe nan 
deba. Nouvo ane k ap vini yo, Nouyòk ak plis pase 40 lòt eta ap kòmanse fè 
tranzisyon pou itilize yon nouvo seri nòm aprantisaj ki fèt pou prepare tout 
elèv, depi prematènèl jiska klas 12yèm ane, pou siksè onivo kolèj ak karyè 
yo. Sou yon bout tan, pwofesè ap entegre nouvo nòm sa yo, ki rele Common 
Core, nan salklas yo.

Nòm Common Core bay nou yon kokenchenn opòtinite pou devlope ladrès 
elèv yo pou analize sa y ap wè ak tande epi pou ankouraje yo vin moun k 
ap toujou kontinye aprann tout vi yo. Ane sa a, kòm lekòl nou an kontinye 
travay pou fè sèten tout elèv atenn nivo siperyè, elèv yo ap gen chans tou 
pou kòmanse aprann nouvo nòm siperyè sa yo atravè lekti lè y ap analize 
tèks konkrè epi lè y ap itilize matematik pou rezoud pwoblèm konplèks 
reyèl. 

Pou jwenn plis enfòmasyon sou Common Core nan lekòl Vil Nouyòk, poze 
pwofesè pitit ou a kesyon oswa al sou sit Bibliyotèk Common Core nou an nan 
schools.nyc.gov/Academics/CommonCoreLibrary/FamilyResources. 
Pou jwenn plis enfòmasyon sou nòm Common Core yo onivo nasyon an, al sou 
sit www.corestandards.org.

Bonjan abitid pou etidye
Pou ede pitit ou pran bonjan abitid 
pou etidye :

❏ Òganize yon kote konfòtab nan kay 
la pou li fè devwamezon.

❏ Ede pitit ou òganize l.

❏ Fikse yon lè fiks pou l fè 
devwamezon l yo regilyèman.

❏ Fè sèten pitit ou konnen règleman 
pwofesè a tabli pou devwamezon

Pou lòt sijesyon, al sou sit  
schools.nyc.gov/academics.

Poze Pwofesè  
 Pitit ou a Kesyon

Nòm aprantisaj yo ofri yon bon opòtinite pou w pale avèk pwofesè 
yo sou sa pitit ou ap aprann lekòl ak fason ou kapab sipòte 
aprantisaj sa a lakay ou. Men kèk kesyon ou kapab poze

Pou w jwenn plis enfòmasyon sou yon nòm:
❏ Èske ou kapab montre mwen kèk egzanp travay elèv ki satisfè nòm sa a?

❏ Èske mwen kapab gade kèk travay pitit mwen an ki gen rapò ak nòm sa a?

❏ Kilè pitit mwen ap travay sou nòm sa a pandan ane akademik la?

❏ Ki aktivite ak materyèl ou itilize nan lekòl la pou ede pitit mwen an satisfè ak depase nòm sa a? Ki 
travay nan salklas ak devwamezon ou konte bay elèv yo?

❏ Ki tip egzèsis mwen kapab fè avèk pitit mwen pou ede l aplike nòm sa a?

❏ Anplis nòm ki fè pati Gid sa a, ki lòt bagay yo atann pou pitit mwen an aprann ane sa a?

Pou konnen kòman pitit ou ap travay lekòl: 
❏ Nan ki matyè pitit mwen an travay nan nivo klas li? Èske pitit mwen an bezwen amelyore 

pèfòmans li nan yon domèn kèlkonk?

❏ Èske pitit mwen an li angle ak/oswa li lang natif natal li nan nivo klas l ap fè a? Èske ou ka montre 
m kèk liv pitit mwen an ka li?

❏ Konbyen tan pa jou pitit mwen an pase ap travay sou chak matyè?

❏ Kouman ou evalye pitit mwen an nan matyè sa yo pandan ane a? 

Pou aprann fason pou ede pitit ou: 
❏ Anplis kanè, ki pi bon fason pou m toujou okouran fason pitit mwen ap travay lekòl?

❏ Si pitit ou a pa p travay nan nivo klas la : Ki sipò lekòl la kapab ofri pitit mwen? Kisa mwen kapab 
fè lakay mwen pou ede pitit mwen travay pi byen lekòl? 

❏ Si pitit ou a ap travay nan nivo klas la oswa si l depase nivo klas la : Ki aktivite ak sipò siplemantè 
ou sijere pou pitit mwen an? Kouman mwen kapab ede l lakay mwen?

❏✓

ELA 

Nan fen ane akademik la, tout elèv yo 
ta dwe kapab :
■ Itilize omwen de sous enfòmasyon pou ekri yon rapò klè, byen 

òganize.

■ Idantifye ide prensipal ak detay nan tèks enfòmasyon imajinè 
oswa reyèl. 

■ Konpare ak diferansye enfòmasyon sou yon sijè ki soti nan de 
(2) sous diferan.

■ Pran nòt pou konsève done, enfòmasyon ak ide.

■ Kreye istwa orijinal ki gen pèsonaj, konplo, sèn, ak dyalòg.

■ IItilize graf ak nòt pou konsève ak òganize enfòmasyon ak ide 
yo sonje ki nan liv yo li awotvwa.

■ Itilize fonik ak estrikti mo (paegzanp rasin mo, tèminezon vèb, 
pliryèl, ak kontraksyon) pou detèmine siyifikasyon mo nan nivo 
klas yo.

■ Li liv epi itilize yon diksyonè ak yon thesaurus pou aprann 
nouvo mo vokabilè ak konsèp. 

■ Korije mo ekri pou kont yo pou tcheke òtograf ak lèt majiskil ak 
ponktyasyon dapre règ ki byen tabli.

■ Li epi konprann kòmand alekri.

Aprantisaj Lakay 
Fanmi ou ka fè aktivite sa yo nan lang 
natifnatal ou, ak ann angle tou. 

Mande pitit ou ekri yon evalyasyon 
yon liv, sinema, mizik, oswa sit wèb nan 
Bibliyotèk Vil Nouyòk, kids.nypl.org/
reviews.

Kòmanse tabli yon bibliyotèk pou 
fanmiy ou itilize kòm referans avèk 
yon diksyonè ak lòt liv ki gen rapò ak 
bagay ke pitit ou a ap etidye. Ankouraje 
pitit ou a pran abitid itilize materyèl pou 
referans pou l jwenn òtograf ak definisyon 
kòrèk. Ajoute referans sou entènèt, tankou 
yon sit pou diksyonè kòm m-w.com.

Mande pitit ou a ekri yon istwa 
orijinal oswa yon powèm pou l li pou 
ti frè l ak ti sè l oswa pou vwazen l oubyen 
kite pi gran pitit ou a ekri ak dirije yon 
pyès kote pi piti pitit ou yo jwe.

Kite yon ti tan apa pou lekti pèsonèl 
chak jou. Etenn televizyon an, computer, 
jwèt, telefòn, ak lòt distraksyon, epi fè 
tout moun li an silans– pou tèt yo oswa 
yonn pou lòt. 

Matematik

Aprantisaj Lakay 
Fanmi ou ka fè aktivite sa yo nan lang 
natifnatal ou, ak ann angle tou. 

Mande pitit ou ekri yon evalyasyon 
yon liv, sinema, mizik, oswa sit wèb nan 
Bibliyotèk Vil Nouyòk, kids.nypl.org/
reviews.

Kòmanse tabli yon bibliyotèk pou 
fanmiy ou itilize kòm referans avèk 
yon diksyonè ak lòt liv ki gen rapò ak 
bagay ke pitit ou a ap etidye. Ankouraje 
pitit ou a pran abitid itilize materyèl pou 
referans pou l jwenn òtograf ak definisyon 
kòrèk. Ajoute referans sou entènèt, tankou 
yon sit pou diksyonè kòm m-w.com.

Mande pitit ou a ekri yon istwa 
orijinal oswa yon powèm pou l li pou 
ti frè l ak ti sè l oswa pou vwazen l oubyen 
kite pi gran pitit ou a ekri ak dirije yon 
pyès kote pi piti pitit ou yo jwe.

Kite yon ti tan apa pou lekti pèsonèl 
chak jou. Etenn televizyon an, computer, 
jwèt, telefòn, ak lòt distraksyon, epi fè 
tout moun li an silans– pou tèt yo oswa 
yonn pou lòt. 

Aprantisaj Lakay 
Mande pitit ou konte papye dola  
ak monnen pou bagay w ap peye  
ak lajan kontan, tankou revi nan 
newsstand oswa tikè sinema. 

Mande pitit ou pou l jwenn tout 
aparèy lakay ou ki bay lè Chèche 
revèy nan fou oswa nan microwaves,  
bwat kab, DVD players, konpitè, iPods, 
selilè, ak mont. Ansanm ak li, remete yo 
tout alè pou yo tout k ap endike menm lè.

Al vizite ekspozisyon Matematik 
entèaktif la. Yon Anviwònman nonb 
avèk pitit ou nan New York Hall of Science 
nan Queens. Al sou sit nyscience.org.

Pran pwa pitit ou, epi mezire wotè  
l pou suiv devlopman l sou yon  
bout tan.

Ofri opòtinite pou fè jwèt pasyans.

Nan fen ane akademik la, tout elèv yo ta 
dwe kapab :
■ Konte pa 25 (25, 50, 75, …); pa 50 (50, 100, 150, …); 

ak pa 100 (100, 200, 300, …) jiska 1,000.

■ Fè miltiplikasyon byen fasil ak yon sèl chif. Paegzanp, rezoud pwoblèm 
tankou 3 × 4 = 12 ak 6 × 9 = 54 san konte oswa san  
ajoute gwoup nonb.

■ Fè divizyon byen fasil ak yon sèl chif. Paegzanp, rezoud pwoblèm 
tankou 45 ÷ 5 = 9, san konte oswa san fè soustraksyon.

■ Idantifye nonm pè ak nonm enpè. Konnen sa ki pase lè yo adisyone 
ak soustrè nonb pè ak nonb enpè. Paegzanp, ajoute rezilta de (2) nonb 
enpè pou bay yon nonb pè, epi soustrè yon nonb enpè nan yon yon 
nonb pè pou vin bay yon nonb enpè. 

■ Konnen ke fraksyon se pati egal yon nonm antye oswa yon gwoup 
nonb antye, paegzanp, 14 se yonn nan kat pati egal.

■ Konpare fraksyon tankou 1/2 , 1/3 , ak 1/4 , epi jwenn plas 
apwoksimatif yo nan yon ranje chif.

■ Itilize mo kòrèk, tankou “sèk,” “triyang,” “kare,” “esfè,” “kib,” oswa 
“trapèz,” lè w ap pale osijè fòm jewometrik.

■ Itilize yon règ oswa yon règ gradye pou mezire yon valè ki pi 
rapwoche demi- pous, pye, yard, oswa lòt inite ofisyèl pou mezire. 

■ Itilize yon mont analòg tradisyonèl oswa dijital pou di ki lè li ye parapò 
ak minit ki pi rapwoche a.

■ Konte pyès monnen ak papye dola. Itilize senbòl lajan ki kòrèk la ($, €) 
pou reprezante kantite lajan, tankou 2,36$.

Syans
Nan kou Syans klas 3yèm ane yo eksplore matyè, 
enèji, aparèy senp, ak plant ak adaptasyon bèt.

Nan fen ane akademik la, tout elèv yo 
ta dwe kapab :
■ Dekri ak konpare pwopriyete fizik diferan kalite bagay. 

Paegzanp, konsidere gwosè, fòm, mas oswa pwa, volim, 
fleksiblite, koulè, konpozisyon, konsistans, ak odè.

■ Obsève, idantifye, ak dekri divès kalite enèji, tankou son, 
chalè, ak enèji chimik.

■ Dekri kouman moun transfòme yon tip enèji pou fè l tounen 
yon lòt tip enèji ak fason yo itilize transfòmasyon sa yo. 
Paegzanp, dekri fason moun transfòme enèji chalè pou chofe 
kay yo ak anpoul oswa transfòme enèji elektrik an son lè y ap 
itilize radyo.

■ Obsève epi dekri jan chalè pwopaje. Dekri fason yo ka 
transfere chalè ki yon kote pou ale yon lòt, paegzanp,  
lè w soufle lè tyèd oswa lè w mete yon objè tyèd akote yon 
lòt ki pi fre.

■ Gade epi dekri jan lè yo aplike fòs, swa dirèkteman oswa 
atravè aparèy senp tankou levye oswa pouli, sa ka kòz vin 
gen chanjman nan deplasman.

■ Gade epi dekri fason frotman gen efè sou deplasman yon 
objè, paegzanp fason lè yo ajoute frotman lakòz yon objè 
deplase pi dousman oswa chanje direksyon.

■ Gade epi dekri kòman lè yo pouse oswa rale yon objè ka 
chanje pozisyon yon objè oswa direksyon li t ap deplase. 

■ Dekri fason tout èt vivan devlope, respire, repwodui, jwenn 
nitrisyon, ak elimine dechè.

■ Dekri fason plant ak bèt dwe adapte ak anviwònman yo pou yo siviv. Paegzanp, fouri kèk bèt vin pi lou kote 
ki fè pi frèt pandan sezon ivè. 

■ Kolekte, òganize, ak entèprete enfòmasyon ak done konsèmam objè ak evènman. 

Aprantisaj Lakay 
Ansanm ak pitit ou, al vizite pak ak 
pak amizman pre lakay ou. Ekzamine 
divès sifas, epi diskite kiyès ladan yo ki 
gen plis fwotman ak kiyès ki gen mwens 
fwotman. Kouman fwotman afekte divès 
espò, tankou hockey oswa golf?

Ede pitit ou tabli yon “zòn trankil” 
lakay ou pou l li ak etidye. Itilize 
Entènèt pou eksplore ki materyèl ak ki 
sifas ki fè mwen bri lè yo absòbe ond sonò

Mande pitit ou yo pou jwenn tout 
fason yo transfere chalè ki yon lòt kote 
oswa ki nan yon lòt bagay pou mete l nan 
yon lòt bagay nan kay ou. Konsèy : Fè yo 
kenbe yon kib glas nan men yo.

Avèk pitit ou a, al vizite Everett 
Children’s Adventure Garden nan 
New York Botanical Garden nan Bronx, 
nybg.org, oswa al gade plant yo nan 
yon pak Vil Nouyòk oswa nan yon pak 
amizman. Chèche konnen ki kalite plant  
ki siviv pi byen nan Vil Nouyòk

Syans sosyal 
Nan kou Syans sosyal klas 3yèm ane, elèv yo 
eksplore konsèp kominote atravè lemonn.

Nan fen ane akademik la, tout elèv yo 
ta dwe kapab :
■ Rekonèt ke kominote montre divèsite moun ak kilti nan 

lemonn.

■ Lokalize kontinan latè ak lamè sou yon kat oswa yon glòb.

■ Bay siyifikasyon “kilti” ak fason kominote mondyal montre 
kilti yo.

■ Konpare ak diferansye kilti, gouvènman, istwa, ak jewografi nan 
kominote mondyal nou etidye a.

■ Konprann fason moun ak evènman enpòtan chanje kominote 
nan lemonn.

■ Devlope ak eksplike opinyon konsènan evènman kouran. 

■ Dekri fason Jewografi ka afekte yon kominote mondyal. 
Paegzanp, dekri kouman moun Ostrali k ap viv nan yon 
kontinan lwen ak lòt peyi afekte yo. 

■ Eksplore fason moun devlope resous natirèl yo. Paegzanp, 
eksplike fason yo itilize tè pou kiltive forè, oswa ravitayman dlo 
pou satisfè bezwen yo. 

■ Konprann ke moun nan kominote mondyal fòme gouvènman 
pou mete anplas règleman ak lwa.

■ Konnen epi konprann ke divès kominote mondyal gen pwòp 
dwa yo, responsablite yo, ak règleman yo.

Aprantisaj Lakay 
Avèk pitit ou a, konsidere  
konbyen peyi ak kilti ou ka jwenn 
ki reprezante nan vwaizinaj ou. 
Paegzanp, chèche jwenn restoran grèk; 
jounal yo ekri an kreyòl, panyòl, oswa 
ris; oswa yon doktè oswa yon avoka ki se 
moun peyi End.  Diskite fason fanmi sa yo 
ta ka vini Nouyòk

Al vizite bilding prensipal  
Nasyonzini (UN) nan sant vil la 
avèk pitit ou. sit wèb CyberSchoolBus, 
sit wèb timoun U.N. ki se sit wèb pou 
timoun, un.org/Pubs/CyberSchoolBus, 
bay enfòmasyon entèaktif konsènan 
Òganizasyon an, plis jwèt ak lòt fason pou 
jenn moun patisipe nan kominote  
U.N. lan.

Mande pitit ou a ede w prepare yon 
jou fèt. Paegzanp, wete dekorasyon nan 
bwat oswa kwit manje ak resèt tradisyonèl. 

Diskite fason yon pwomès oswa 
yon sèman ede manm yo dakò pou 
adopte menm valè nan divès tip 
gwoup, tankou nasyon; clubs, tankou Boy 
Scouts ak Girl Scouts; ak kominote relijye. 
Ankouraje pitit ou ekri yon pwomès pou 
fanmi w epi diskite l ansanm.

Plis Konesans  
 ak Aptitid Enpòtan

Elèv klas 3yèm ane nou yo ap aprann anpil lòt bagay anplis li, ekri, travay Matematik, ak konprann 
konsèp enpòtan Syans ak Syans sosyal.

■ Arts : Elèv klas 3yèm ane swiv kou arts vizyèl, dans, mizik, ak Teyat. Yo li nòt mizik epi yo itilize 
enstriman ki gen son rezonan tankou flit dous oswa flit; kreye travay arts vizyèl ki nan dimansyan de ak 
twa avèk anpil materyèl; itilize fòm dans debaz pou konpoze dans; envante ak jwe pyès senp; epi travay 
poukont pa yo ak an ti gwoup. 

■ Byennèt Fizik ak Sante : Elèv yo angaje yo nan divès opòtinite pou yo aktif onivo fizik, aprann jan pou 
yo pran desizyon ki fè sans, devlope yon mòd vi pou yo ansante, epi fè eksperyans anpil aktivite fizik 
tradisyonèl ak modèn. 

■ Biblyotèk ak Rechèch : Nan fen ane a, elèv klas 3yèm ane yo konprann sistèm Dewey pou òganize 
yon bibliyotèk epi yo ka jwenn liv pou bagay ki enterese pèsonèlman yo ak pou fè rechèch. Yo ka poze 
kesyon pou kòmanse yon pwojè rechèch, al fè rechèch nan katalòg elektwonik avèk èd yon moun; jwenn 
enfòmasyon sou kèk sit wèb yo chwazi; jwenn repons pou kesyon rechèch y ap fè; epi mete sou pye yon 
rechèch ki gen yon kòmansman, mitan, ak fen. 

■ Teknoloji : Elèv aprann jan pou yo planifye, òganize, devlope, ak kowòdone yon prezantasyon ki 
pataje enfòmasyon ak lide avèk kamarad klas yo. Elèv yo konnen kouman pou yo itilize sennesòf zouti 
telekominikasyon pou yo li, voye oswa afiche mesaj elektwonik. Elèv yo konnen kouman pou yo itilize 
poukont pa yo baz done kouran (tankou katalòg bibliyotèk, diksyonè sou entènèt, ak ansiklopedi) pou 
jwenn, klase, epi itilize enfòmasyon sou sijè yo bay yo devlope. 

Ki lòt bagay ou sipoze 
konnen osijè lekòl  
pitit ou a

Kòman pou jwenn repons pandan tout ane lekòl la
Mwayen pi fasil pou toujou rete okouran osijè edikasyon pitit ou se pou patisipe nan sa k ap fèt nan lekòl pitit ou : tcheke 
regiylèman avèk pwofesè pitit ou a, ale nan reyinyon paran-pwofesè, volontè nan pwogram k ap fèt nan lekòl la oswa antre 
nan asosyasyon paran an.

■  Si w gen kesyon sou pwoblèm akademik, ou sipoze kontakte pwofesè pitit ou a. Si w gen kesyon sou nenpòt lòt sijè, ou 
sipoze rele lekòl pitit ou a epi mande pou pale avèk koòdonatè paran an.

■ Pou enfòmasyon pèsonèl ak enfòmasyon ki ajou osijè pwogrè akademik pitit ou a, tankou prezans ak nòt egzamen –ale 
nan Link ARIS pou paran nan ARISparentlink.org. 

■ Ale sou sit wèb DOE a nan schools.nyc.gov pou jwenn nouvèl ak anons ki fèk parèt osijè lekòl Vil la. 

■  Ou ka resevwa imèl tou regiylèman sou nouvèl, pwosesis pou enskripsyon, chanjman orè ki gen rapò avèk tan an, ak plis 
ankò lè ou anrejistre nan schools.nyc.gov/subscribe.

■  Pou plis enfòmasyon sou lekòl pitit ou a, ale sou sit wèb lekòl la. Ale nan schools.nyc.gov epi tape non lekòl la nan 
seksyon ki rele Jwenn yon lekòl “School Search” la.

Si w gen lòt kesyon ki gen rapò avèk lekòl, rele 311, kote w ap jwenn yon operatè ki resevwa trening pou ede w.

Sèvis Tradiksyon ak Entèpretasyon
Tout paran sipoze kapab patisipe nan edikasyon pitit yo, kelkeswa lang yo pale a. Divizyon Tradiksyon ak Entèpretasyon nou 
an tradui dokiman nan nèf lang plis nan fanmi nou yo pale a : Arab, Bengalè, Chinwa, Fransè, Kreyòl Ayisyen, Koreyen, Ris, 
Panyòl ak Oudou. Nou kapab fè aranjman pou tradiksyon nan lòt lang. Divzyon an bay entèpretasyon nan telefòn tou pou 
kominikasyon ant fanmi ak estaf lekòl nan plis pase 150 lang. Pou itilize sèvis sa yo, pale avèk direktè lekòl pitit ou a oswa 
avèk koòdonatè paran an. 

Aksè Entènèt
Atravè tout tiliv sa a, nou mansyone divès sit wèb kote ou ka ale pou jwenn enfòmasyon osijè edikasyon pitit ou a. Pa bliye, 
ou ka toujou rele 311. Epi si w pa gen koneksyon entènèt lakay ou, ou ka gen aksè entènèt gratis nan biblyotèk piblik ki bò 
lakay ou a. Gen anpil lekòl ki pèmèt paran itilize konpitè yo pou yo fouye entènèt la pou enfòmasyon ki gen rapò avèk lekòl; 
kontakte koòdonatè paran w lan pou aprann plis.

Kenbe pitit ou ansante ak ansekirite
Respè pou tout moun
Nou atann nou pou lekòl nou yo ofri anviwònman aprantisaj ansekirite ak ankourajan pou tout elèv. Pa gen plas nan lekòl  
nou yo pou arasman vèbal, vyolans fizik, sitou lè se prejije, entolerans, oswa panik poutèt moun diferan ki pwovoke 
konpòtman sa yo. Règleman sa a anvigè pandan lekòl la, avan ak apre lekòl, pandan yo nan lakou lekòl la, lè yo nan machin 
Depatman Edikasyon peye pou sa, nan tout pwogram lekòl patwone, ak andeyò lekòl la lè yo ka demontre konpòtman 
sa yo afekte pwosesis edikasyon an oswa lekòl la negativman. Yon elèv ki kwè li se viktim konpòtman arasman oswa 
entimidasyon akoz yon lòt elèv, sipoze rapòte ensidan an imedyatman aloral oswa alekri bay nenpòt manm estaf. Y ap 
envestige tout rapò konsènan bullying, arasman oswa entimidasyon. Konseye pedagojik lekòl la disponib pou ofri sèvis 
konsèy. Pou aprann plis sou Respè pou Tout, ale nan schools.nyc.gov/RulesPolicies/RespectforAll.

Swen Medikal nan Lekòl la: Enfimyè, Sant sante ki baze nan lekòl la, ak sèvis sante mantal
Gen enfimyè disponib nan anpil lekòl pou evalye pwoblèm sante oswa pou ede pitit ou a pran medikaman pandan lè lekòl, 
si l gen yon preskripsyon doktè. Yon Fòm pou administre medikaman Medication Administration Form (MAF) adispozisyon 
w pou enprime download sou sit schools.nyc.gov/Offices/Health/SchoolHealthForms. Yo dwe ekri tout preskripsyon 
yo sou yon MAF. Enfimyè lekòl la pa ka aksepte yon preskripsyon ki ekri sou papya ki sòti nan kanè preskripsyon pèsonèl 
yon doktè. Kèk lekòl gen Sant Sante nan lekòl la pou bay elèv sèvis medikal konplè gratis kèlkeswa kondisyon imigrasyon 
l kit li genyen oswa pa genyen asirans pou swen sante. Pou jwenn yon lis lokal ki gen Sant sante ki baze nan lekòl yo, ale 
sou sit schools.nyc.gov/Offices/Health/SBHC oswa mande direktè lekòl pitit ou a oswa koòdonatè paran an. Anpil lekòl 
ofri tou sèvis sante mantal nan lekòl la, sa ki ka ede w abòde difikilte onivo konpòtman ak emosyon ki kapab gen move efè 
sou travay pitit ou ap fè lekòl. Mande konseye pedagojik, asistan sosyal, oswa koòdonatè paran nan lekòl la enfòmasyon 
konsènan sèvis sa yo.

Akomodasyon pou elèv ki gen andikap
Elèv ki gen andikap ka gen dwa legalman pou resevwa sèvis sante oswa akomodasyon nan lekòl pou ede yo patisipe 
nan aktivite regilye lekòl la menm jan ak kamarad yo ki pa gen andikap. Pou mande pou yon akomodasyon, mande pou 
yon fòm pou akomodasyon seksyon 504 nan biwo lekòl pitit ou a oswa al pran l nan schools.nyc.gov/Offices/Health/
SchoolHealthForms.

Kenbe pitit ou a anfòm ak aktif 
Lekòl yo ofri yon seri kou pou elèv anfòm fizikman ak ansante pandan jounen lekòl, pou ede elèv gen 60 minit aktivite fizik yo 
bezwen chak jou pou rete ansante ak anfòm.  Nan prentan, pi fò elèv resevwa rapò NYC FITNESSGRAM ki montre si wi oswa 
non elèv la nan “bon kondisyon fizik”. Gade rapò sa a ak rekòmandasyon yo, yo gen sijesyon pou ede pitit ou a amelyore nivo 
kondisyon fizik li. 

Prezans
Ale lekòl chak jou se premye pa pou siksè. Yon elèv ki manke lekòl de jou nan yon mwa-ap pèdi yon mwa antye enstriksyon tan 
pou l rive fen ane a. Prezans lekòl se yon priyorite, depi prematènèl jiska lekòl segondè. Lekòl yo konnen byen ka gen pwoblèm 
sante tankou opresyon, obligasyon fanmiy, oswa lòt rezon ki ka fè l difisil pou yon timoun ale lekòl. Pale avèk pwofesè pitit ou a 
oswa konseye pedagojik la si gen pwoblèm pou pitit ou a prezan lekòl. Fikse yon objektif pou timoun nan fanmiy lan prezan pi 
souvan lekòl. 

Manje nan lekòl
Lekòl nou yo ofri manje ki bon pou sante chak jou. Yo sèvi manje nourisan tankou fwi ak legim fre—manje ki soti nan fèm 
lokal yo. Nou entèdi yo itilize bagay ki pou bay manje gou, koulè ak sik atifisyèl, ak trans-fat nan manje lekòl yo.

Tout elèv, kèlkeswa revni paran yo, elijib pou manje maten gratis chak jou, epi anpil elèv elijib pou manje midi ak ti 
goute gratis oswa pou pi piti pri. Elèv ki elijib pou manje midi pou pi piti pri peye 25 santim pou yon repa, olye tout pri a ki 
se 1,50$.

Chak fanmi sipoze ranpli yon fòm aplikasyon pou manje lekòl la. Yo voye fòm sa a lakay ou nan kòmansman ane lekòl la pou 
wè si pitit ou a kalifye pou manje gratis oswa manje pou pi piti pri. Menmsi pitit ou a pa kalifye pou manje pou pi piti pri, n 
ap mande w pou ranpli fòm sa a paske sa ap fè Eta a bay lekòl pitit ou a plis lajan. Ou ka ranpli tou fòm lan sou entènèt pou 
tout pitit ou yo yon fwa, swa nan sit www.ApplyForLunch.com swa nan sit nyc.gov/accessnyc.

Mwayen transpò
Elèv nan klas 3yèm ane Edikasyon jeneral ki abite yon mile oswa 
plis ak lekòl la kalifye pou mwayen transpò lekòl ak pou resevwa 
swa sèvis nan otobis jòn swa yon MetroCard gratis. Si pitit ou 
elijib, lekòl pitit ou a ap kontakte w pou ba w detay sou mwayen 
transpò nan kòmansman ane lekòl la.  Ou ka kontakte tou OPT 
nan 718-392-8855.  Nan kèk sitiyasyon, Metropolitan Transit 
Authority (MTA) bay tou MetroCard ki gen  mwatye montan kat la 
peye pou elèv nan pwogram Edikasyon jeneral ki pa kalifye pou 
transpò nan otobis jòn, itilize nan Otobis Vil la.  Nan kòmansman 
ane a, ou dwe fè sèten ke lekòl la gen adrès aktyèl ou ak nimewo 
telefòn ou pou kontakte w. 

Si pitit ou a gen yon Plan edikasyon endividyèl Individual Education Plan (IEP) ki egzije pou yo bay li mwayen transpò nan otobis 
jòn, ou sipoze resevwa yon lèt pa lapòs pou enfòme w sou mwayen transpò ak detay sou sèvis transpò pou pitit ou a.  Si w pa 
resevwa yon avi, ou ka tcheke nan sit wèb  schools.nyc.gov/Offices/Transportation oswa telefone 718-392-8855.

Pou mete enfòmasyon yo ajou oswa pou chanje enfòmasyon sou kote bis la ap rete pou pitit ou a, tanpri kontakte koòdonatè 
transpò lekòl ou a. Ou ka mande tou pou yo chanje aranjman nan transpò pitit ou a poutèt kondisyon ekstraòdinè tankou 
kondisyon medikal grav oswa kondisyon transpò ki pa ansekirite. Pou konn trajè transpò pitit ou a, oswa pou enkyetid, tanpri 
ale nan schools.nyc.gov/offices/transportation oswa rele 718-392-8855. 

Opsyon pou lekòl
Byenke ane lekòl k ap vini an ka parèt lwen, li pa twò bonè pou kòmanse panse osijè opsyon enskripsyon pou pitit ou a pou 
ane lekòl k ap vini an. Men kèk nan opsyon enskripsyon ou ta ka vle konsidere alavni. Pou plis enfòmasyon pou nenpòt nan 
opsyon sa yo, pale avèk direktè lekòl pitit ou a oswa koòdonatè paran an, oswa ale nan schools.nyc.gov.

Pwogram pou timoun douwe
Pwogram G&T bay timoun ki gen kapasite akademik eksepsyonèl ansèyman solid pou pouse yo pi lwen. DOE itilize yon 
evalyasyon ofisyèl onivo tout vil la ak yon pwosesis pou plase elèv ki vle aplike pou pwogram sa yo apati Prematènèl jiska 
klas 2yèm ane .  Ou ka mande pou yo evalye pitit ou a pou plasman G&T nan otòn lan; si pitit ou a elijib, li ka aplike pou 
admisyon nan yon pwogram pou ane k ap vini an. Elèv ka patisipe tou nan yon pakèt eksperyans aprantisaj akademik 
ak kreyatif nan lekòl ki ofri pwogram enrichment onivo tout lekòl la. Pou plis enfòmasyon, ale nan schools.nyc.gov/
Academics/GiftedandTalented. 

Edikasyon Espesyal
Lekòl leta Vil Nouyòk travay pou garanti tout elèv ki gen andikap resevwa sèvis edikasyon espesyal kalite siperyè. Yo evalye 
elèv ki ka bezwen sèvis sa yo nan lekòl yo. Dèke yo fin evalye yon timoun, yon ekip ki gen ladan paran oswa gadyen reyini 
ansanm pou wè si timoun lan gen yon andikap ak si l bezwen sèvis edikasyon espesyal. Si l bezwen sèvis yo, yo devlope yon 
pwogram edikasyon endividyèl Individualized Education Program (IEP) pou li ki souliye sèvis edikasyon timoun lan sipoze 
resevwa a ak ki etabli objektif byen klè. Timoun ki gen andikap patisipe nan dènye nivo ki apwopriye a nan anviwònman 
edikasyon jeneral la. Kèk elèv ale lekòl nan pwogram Distri 75, yon distri onivo tout vil la ki ofri timoun ki gen andikap grav 
sèvis. Pou aprann plis sou sèvis edikasyon espesyal, oswa pou wè yon gid paran pou sèvis edikasyon espesyal pou timoun 
ki gen laj pou ale lekòl, ale nan schools.nyc.gov/Academics/SpecialEducation. Ou ka pale tou avèk direktè oswa 
koòdonatè paran lekòl pitit ou a oswa rele 311.

Elèv k ap aprann lang angle
Nou angaje nou pou satisfè bezwen elèv ki pale yon lang ki pa anglè lakay yo, e ki poko fin alèz nan anglè a. Nou ofri elèv k 
ap aprann anglè English Language Learners (ELLs), ansyen ELL, imigran, ak fanmi yo fason pou jwenn yon edikasyon siperyè 

kèlkeswa kondisyon imigrasyon yo. Pwogram ELL yo ede elèv devlope aptitid 
nan lang angle pandan y ap travay pou metrize sa y ap aprann lekòl. Pou konnen 
ki pwogram ki ka pi bon pou pitit ou a, pale avèk direktè oswa koòdonatè 
paran nan lekòl pitit ou ye a, oswa rele 311, oswa ale sou sit schools.nyc.gov/
academics/ELL. Nan Vil Nouyòk, nou gen twa pwogram disponib pou ELL 
yo : Angle kòm yon dezyèm lang English as a Second Language (ESL), bileng 
tranzisyonèl, ak lang doub.

Charter Schools
Charter schools se lekòl leta gratis pou tout elèv Vil Nouyòk, men se yon lòt 
òganizasyon ki jere l, se pa distri lekòl lokal la. Pandan Charter school yo 
endepandan, elèv ki nan Charter School yo anba menm nòm ofisyèl yo, epi yo 
pran menm egzamen Eta yo avèk elèv nan lòt lekòl leta yo. Nou ouvri anpil 
douzèn Charter School nan Vil la deja pou ofri w plis chwa lekòl kalite siperyè. 

Garanti siksè elèv
Nou kreye anpil zouti pou ede w konprann pwogrè pitit 
ou a pandan ane lekòl la ak kòman lekòl la ap ede pitit 
ou a aprann. Ou ka itilize zouti sa yo pou ede aprantisaj 
pitit ou a ni na lekòl la ni lakay li. 

Link ARIS pou Paran
Pou enfòmasyon pèsonèl ak tou dènye enfòmasyon 
osijè pwogrè akademik pitit ou a, paegzanp prezans li 
lekòl ak nòt egzamen l yo, tcheke Link ARIS pou paran 
nan ARISParentLink.org. Li disponib nan nèf lang, 
epi li gen sesyon enfòmasyon sou entènèt sou fason ou 
ka itilize enfòmasyon sa a pou ede pitit ou. Pou ale nan 
kont pitit ou a, w ap bezwen yon adrès imèl, nimewo 
ID (OSIS) pitit ou a ak yon mopas. Avan ou antre nan 
Link ARIS pou paran an pou premye fwa, kontakte 
koòdonatè paran nan lekòl pitit ou a pou l ba w yon 
mopas tanporè

Rapò sou pwogrè
Chak otòn, lekòl pitit ou a resevwa yon Rapò sou Pwogè, 
ki gen ladan l yon nòt an lèt alfabè A jiska F ki evalye 
pèfòmans ak pwogrè akademik elèv ak anviwònman 
lekòl. Ou ka itilize Rapò sou Pwogrè a pou konpare 
lekòl yo, pou detèmine nan ki domèn pitit ou a ap 

travay byen lekòl, epi pou rive jwenn mwayen li ka 
amelyore travay li. Chak lekòl resevwa tou yon Rapò 
sou Pwogrè chak ane kote yo rezime pwen enpòtan 
rapò a. Pou jwenn rapò sa yo oswa plis enfòmasyon, al 
gade sou sit wèb schools.nyc.gov/Accountability/
Tools/Report/ oswa nan Link ARIS pou Paran : aris 
parentlink.org.

Sondaj Lekòl Vil Nouyòk 
Fanmi nan Vil Nouyòk gen bon ide sou fason pou fè 
lekòl nou yo vin pi bon. Sondaj Lekòl yo fè chak ane a 
envite paran, pwofesè, ak elèv ki pi gran yo pou evalye 
lekòl yo ye a. Repons ou bay nan sondaj la kontribye 
nan nòt lekòl ou a resevwa nan Rapò sou Pwogrè epi li 
ede edikatè fè desizyon enpòtan osijè lekòl pitit ou a. 
Pa bliye ranpli Sondaj Lekòl ou swa sou entènèt swa sou 
papye pou prentan sa a. 

Pitit ou a ka aplike nan nenpòt valè Charter School li vle, lè l itilize yon aplikasyon ki disponib sou entènèt. Lekòl ki gen plis 
aplikasyon pase plas ki disponib ap òganize tiraj osò pou admisyon. Y ap fè tiraj osò paaza, yo pa baze sou lòd elèv te soumèt 
aplikasyon yo, epi yo pa kapab bay elèv priyorite dapre faktè tankou siksè akademik, kondisyon edikasyon espesyal oswa ki 
kantite anglè elèv la pale. Pou gen plis enfòmasyon oswa pou jwenn aplikasyon an, ale nan schools.nyc.gov/charters.

Sèvis ki disponib pou elèv ki nan lojman tanporè 

Yo garanti jèn ki pa gen kay pou abite menm aksè pou jwenn gratis edikasyon leta kalite siperyè, epi nou ofri elèv k ap viv 
nan lojman tanporè yo sèvis sipò pou enskripsyon yo, prezans yo ak reyisit yo lekòl. Si pitit ou a pa gen yon kay pou abite, li 
gen dwa jwenn èd pou enskripsyon, transpò, manje gratis nan lekòl, founiti klasik, ak lòt bagay ankò. Rele 311, epi mande 
pale avèk yon lyezon pou elèv ki nan lojman tanporè, ki ka ede w avèk sèvis sa yo. Telefone 311 epi mande pale ak yon Lyezon 
pou elèv nan lojman tanporè Students in Temporary Housing (STH), ki ka ede w avèk sèvis sa yo oswa al sou sit schools.nyc.
gov/StudentSupport/NonAcademicSupport/StudentsinTemporaryHousing.

Aprann Dwa w 
Dapre lwa Eta a ak lwa federal, ou gen kèk dwa kòm paran oswa gadyen. Sa gen ladan dwa pou gen aksè nan lekòl pitit 
ou a, nan salklas la, nan dosye akademik ak dosye prezans li ak nan materyèl edikasyon li depi sa pa entèwomp jounen 
lekòl la. Ou gen dwa tou pou gen aksè enfòmasyon sou reyinyon piblik, ale ladan yo ansanm avèk deba Chanselye a, 
Konsèy Vil la, Sipèentandan kominote yo, Konsèy Edikasyon kominote yo ak lekòl yo. Si w pa dakò avèk desizyon yon lekòl, 
ou kapab fè aksyon legal pou ale ann apèl kont desizyon an oswa ou kapab pote plent devan Depatman Edikasyon osijè 
pwoblèm ki afekte edikasyon pitit ou. Pou paran ki pa pale Anglè byen epi lang yo pale a se yon lang nou bay sèvis pou 
li, ap gen sèvis tradiksyon ak entèpretasyon pou fasilite aksè nan pwogram ak sèvis ki enpòtan pou edikasyon pitit yo. 
Finalman, ou kapab jwenn enfòmasyon sou pwogram ki pèmèt pitit ou a aplike pou admisyon nan lekòl ki pa nan zòn 
sektè lekòl pitit ou a, lè sa apwopriye. Pou li Deklarasyon Dwa Paran ann antye, ale nan schools.nyc.gov/RulesPolicies/
ParentBillofRights, oswa pou jwenn enfòmasyon osijè pwosedi pou pote plent, ale nan schools.nyc.gov/Offices/
OFEA. Si w gen lòt kesyon oswa dout, rele 311.

Avi Lwa federal sou vi prive

Lwa Edikasyon sou Dwa ak respè vi prive fanmi Family Educational Rights and Privacy Act (FERPA) bay paran ak elèv 
ki gen 18 ane oswa plis, kèk dwa ki gen rapò avèk dosye edikasyon elèv. Deklarasyon Dwa Paran ak Règleman A-820 
Chanselye a bay lòt enfòmasyon ou ka gade nan schools.nyc.gov/RulesPolicies. 

Ou gen dwa pou :

1.  Mande, enspekte ak evalye dosye edikasyon pitit ou nan espas 45 jou apre yo resevwa demand ou a. Ou sipoze 
soumèt yon demand alekri ki idantifye dosye ou ta renmen enspekte a (yo). Lekòl pitit ou a ap fè w konnen lè ak 
lokal kote ou kapab enspekte dosye.

2.  Mande pou yo fè chanjman nan dosye edikasyon pitit ou lè ou kwè yo pa egzat, yo pote konfizyon oswa yo vyole 
FERPA. Ou sipoze mande alekri pou yo fè chanjman nan dosye yo, epi idantifye sa ou vle chanje a ak pou ki rezon 
ou vle fè chanjman yo. Si NYC DOE deside pou l pa fè chanjman ou mande yo, y ap fè w konnen dwa w pou mande 
yon deba ak kèk pwosedi pou suiv pou deba a.

3.  Respè entimite enfòmasyon pèsonèl ki ka pèmèt yo idantifye dosye edikasyon pitit ou a, eksepte sa FERPA pèmèt 
yo mete deyò san yo pa gen konsantman w.

  Youn nan eksepsyon ki pèmèt yo mete enfòmasyon deyò san konsantman se bay ofisyèl lekòl ki bezwen evalye 
dosye edikasyon enfòmasyon pou yo kapab ranpli responsablite pwofesyonèl yo. Egzanp ofisyèl lekòl gen ladan 
anplwaye NYCDOE (tankou administratè, sipèvizè, pwofesè, lòt enstriktè, oswa manb estaf pou sipò), ak moun 
DOE pran pou fè travay oswa djòb pwòp anplwaye DOE ta kapab ap fè (tankou ajan, kontraktè ak konsiltan).

  Yon lòt eksepsyon ki pèmèt yo bay enfòmasyon san konsantman, se lè yo mete enfòmasyon an disponib pou 
ofisyèl yon lòt distri lekòl, lè yo mande sa, kote pitit ou a planifye pou ale, oswa kote li ye deja, si objektif demand 
lan se pou pitit ou a ka nan lekòl la oswa pou yo ka transfere l.

Pote plent devan US DOE si w kwè NYC DOE pa respekte règleman FERPA. Ou ka depoze plent yo nan biwo k ap 
administre FERPA : Family Policy Compliance Office, U.S. Department of Education, 400 Maryland Avenue, SW, 
Washington, DC 20202-8520. ✁

APLIKASYON POU KAT BIBLYOTÈK   

Vil Nouyòk genyen atravè li plis pase 200 biblyotèk piblik ke twa sistèm endepandan ap dirije : New York Public Library (ki 
kouvri Manhattan, Bronx, ak Staten Island) Queens Public Library, ak Brooklyn Public Library. Yon kat biblyotèk gratis pèmèt 
ou prete liv, DVD, CD ak lòt materyèl. Branch lokal yo òganize pwogram kòmanse depi sou lekti liv avèk desen pou timoun 
rive sou seri film, lekti pwezi ak kou konpitè pou adilt.

Eksplikasyon :
Pou jwenn yon kat biblyotèk, tanpri ranpli aplikasyon sa a epi soumèt li ansanm avèk yon foto ID bay biblyotèk piblik ki 
nan lokalite w la. Adilt kapab montre yon lisans Eta Nouyòk ki valid, yon pèmi, oswa lòt idantifikasyon ak foto. Jèn adilt 
(laj 13-17 ane) kapab montre yon kanè lekòl resan, papye travay, oswa ID lekòl. Paran oswa gadyen timoun (laj 12 
ane ak pi ba) dwe siyen aplikasyon sa a; paran ap responsab pou materyèl timoun yo prete avèk kat la. Ale sou sit wèb 
biblyotèk borough pa w la pou jwenn yon lis konplè pyès idantifikasyon yo aksepte ak adrès branch ki tou pre w. Pou Bronx, 
Manhattan, ak Staten Island, ale nan nypl.org; pou Brooklyn, ale nan brooklynpubliclibrary.org; pou Queens, ale nan 
queenslibrary.org. Adilt ak jèn adilt kapab aplike pou yon kat biblyotèk sou entènèt.library card online.

1. Tcheke yonn nan ti kare sa yo :
❏Timoun(Laj 12 ane ak pi ba)   ❏JènAdilt(Laj 13-17 ane)      ❏Adilt (Laj 18 ane ak pi ba)

2. Enfòmasyon Sou Elèv/Mèt Kat Biblyotèk :  
Siyati Non 2yèm non 

Dat nesans (Mwa/ Jou/Ane)                 ❏Gason   ❏Fi

Adrès ri # Apat   

Borough oswa Vil  Eta Kòd postal    

Telefòn kay la 

3. Paran/ Gadyen (yo dwe ranpli pati sa a pou elèv 12 ane ak pi piti) :
Siyati   Non  2yèm non 

Adrès imèl  Telefòn     

TchekeAoswaB:

❏A. Pitit mwen an ka prete materyèl pou adilt ak materyèl pou timoun tou. 

❏B. Pitit mwen an ka prete materyèl pou timoun sèlman.     

Paran/gadyenresponsabpoumateryèlpitityopreteavèkkatla.              

SiyatiParan/Gadyen     Dat

This Section Is for Staff Use Only (Seksyon sa a rezève pou estaf la sèlman)
❏NEW  ❏LOST/REPL. ❏TRANSFER ❏PTYPE

EXP.DATE    COMPLETE: (Staff Initials)

Kalandriye klas 3yèm ane

Jwenn plis enfòmasyon
Gid sa a bay yon apèsi sèlman sou tout nòm ofisyèl pitit ou ap aprann ane sa a. Ou ka wè ak enprime kopi Gid sa a pou 
klas Prematènèl-Jadendanfan jiska klas 12yèm ane, epitou tout nòm pou tout matyè ak tout klas sou sit wèb nou a nan 
schools.nyc.gov/Academics. 

Depatman Edikasyon Department of Education (DOE) bay lòt enfòmasyon konsènan edikasyon pitit ou ak sou fason ou ka 
kore l, lakay ou ak nan lekòl pitit ou ye a. Pou w jwenn plis enfòmasyon, ale sou sit schools.nyc.gov. Ou ka kontakte tou 
koòdonatè paran lekòl pitit ou ye a oswa telefone 311.

Se règleman Depatman Edikasyon Vil Nouyòk New York City Department of Education  
(NYCDOE) pou l pa fè diskriminasyon ki baze sou ras, koulè po, rejlijyon, peyi orijin yon 
moun, sitiyasyon sitwayènte/imigrasyon, laj, andikap, sitiyasyon matrimonyal, sèks, 
oryantasyon seksyèl oubyen fason moun idantifye l oswa eksprime sèks li, nan pwogram 
edikasyon li yo ak nan aktivite l yo, ladan pwogram pou Fòmasyon pwofesyonèl ak 
teknik Career and Technical Education (CTE), epi pou l kenbe yon anviwònman kote pa 
gen arasman seksyèl, jan lalwa mande l.

8 septanm 
Premye jou lekòl

29–30 septanm  
Rosh Hashanah (Pa gen lekòl)

10 oktòb  
Columbus Day (pa gen lekòl)

8 novanm 
Jou eleksyon (pa gen lekòl)

11 novanm  
Veteran’s Day (pa gen lekòl)

13–19 novanm 
Semèn Vizit lekòl

14 novanm 
Konferans Paran Pwofesè, nan aswè

15 novanm 
Konferans Paran Pwofesè, nan apremidi 

24–25 novanm
Vakans Thanksgiving (pa gen lekòl)

26 desanm–2 janvye 
Vakans Ivè (pa gen lekòl)

16 janvye  
Jou Dr. Martin Luther King Jr  
(pa gen lekòl)

20–24 fevriye
Vakans nan mitan Ivè(pa gen lekòl)

13 mas 
Konferans Paran Pwofesè, nan apremidi

14 mas 
Konferans Paran Pwofesè, nan aswè

6–13 avril
Vakans Prentan (pa gen lekòl)

28 me 
Memorial Day (pa gen lekòl)

7 jen 
Jou Konferans Chanselye (pa gen lekòl)

27 jen 
Dènye jou lekòl: N ap lage lekòl bonè

